
ABSTRAK 

Sumber air merupakan sumber yang amat penting dalam kehidupan kita 

sejak dahulu lagi. Penggunaan air tidak terhad kerana ia digunakan dalam pelbagai 

aktiviti yang berkaitan dalam kehidupan kita. la digunakan untuk mandi, memasak, 

membasuh pakaian dan sebagainya. Sumber air boleh didapati di mana-mana 

sahaja contohnya seperti di sungai , tasik, telaga dan sebagainya. Namun begitu 

masih terdapat masalah yang dihadapi untuk mendapatkan sumber air semasa 

berada di luar rumah kerana bekalan air adalah terhad dan sukar untuk 

mendapatkannya terutamanya semasa berada di kawasan-kawasan rekreasi, 

kawasan rehat lebuh raya, kawasan pembinaan, dan sebagainya. Kajian dan analisa 

terhadap keperluan dan kehendak pengguna perlu dijalankan untuk mendapatkan 

perincian tentang situasi permasalahan. Untuk memastikan masalah yang dihadapi 

oleh pengguna, kajian hanya tertumpu di kawasan pusat rekreasi. Pada masa kini 

semakin ramai yang meminati aktiviti luar terutama aktiviti di taman-taman rekreasi. 

Kebanyakan taman rekreasi mempunyai kepadatan pengunjung yang tinggi serta 

kemudahan-kemudahan asas yang disediakan seperti surau, kafe, tandas dan 

sebagainya adalah terhad untuk menampung pengunjung yang datang. Kemudahan 

asas yang terhad ini telah mendatangkan masalah kepada pengunjung terutamanya 

untuk mandi. Pengguna perlu mencari sumber air untuk mandi kerana tiada alat 

mandian yang mudah alih serta lengkap dengan tangki air semasa berada di luar 

rumah. Masalah-masalah yang sering dihadapi oleh pengunjung telah memberi idea 

baru kepada sektor industri kita dengan merekabentuk satu alat baru yang lebih 

efektif. Dengan wujudnya "portable shower unit" untuk aktiviti luar, ia telah memberi 

perspektif baru kepada pengunjung di mana mereka dapat membawa bekalan air 

sendiri dengan mudah dan senang semasa berada di luar rumah tanpa perlu 

menghadapi masalah mencari sumber air dan tempat untuk mandi. 

